
        DREJTORIA E PËRGJITHSHME E POLICISË SË SHTETIT
 DREJTORIA PËR MARRËDHËNIET ME PUBLIKUN DHE MEDIAN
Tiranë, më 27.08.2024
Lënda:                    Kthim përgjigjeje 
Drejtuar:                SCiDEV                                                                                                               
Drejtoria për Marrëdhëniet me Publikun dhe Median, në Drejtorinë e Përgjithshme të Policisë së Shtetit, u njoh me kërkesën tuaj dhe, bazuar në nenin 77 të ligjit nr.108/2014 “Për Policinë e Shtetit”, i ndryshuar, në nenet 3, 11, 12, 14, 15, 16 dhe 17 të ligjit 119/2014, “Për të drejtën e informimit”, i ndryshuar dhe nenet 22 e 23 të ligjit 10/2023 “Për informacionin e klasifikuar”, ju bëjmë me dije se, Sektori për Hetimin e Krimeve Kibernetike i Seksionit për Hetimin e Ndërhyrjeve Kibernetike i Drejtorisë Vendore të Policisë Tiranë, pas kallëzimit penal të administruar më datë 18.07.2024, ka referuar materialet në Prokurorinë pranë Gjykatës së Shkallës së Parë të Juridiksionit të Përgjithshëm Tiranë, me shkresën nr. 17166 të datës 19.07.2024.  

Prokuroria, në bazë të materialit të referuar nga Policia, ka regjistruar procedimin penal nr.4752 të vitit 2024, për veprën penale “Falsifikimi kompjuterik”, parashikuar nga neni 186/a i Kodit Penal. 

Aktualisht, ky procedim penal është dërguar nga Prokuroria, në Drejtorinë Vendore të Policisë Tiranë, konkretisht në Sektorin për Hetimin e Krimeve Kibernetike, strukturat e të cilit po zbatojnë urdhrin “Për kryerjen e veprimeve hetimore”, si dhe detyrat e deleguara për zbatim nga prokurori, i cili ndjek këtë procedim penal. 

Nga ana jonë iu janë marrë deklarime në cilësinë e personave që tregojnë rrethanat e hetimit dhe iu është bërë këqyrje e pjesshme e aparateve telefonikë celularë, për ato materiale që shfaqnin interes, 5 shtetasve. Marrja e deklarimeve dhe këqyrja e aparateve telefonikë celularë të këtyre shtetasve janë kryer në zbatim të pikave 1,2,3,5,6 dhe 7 të detyrave të deleguara në urdhrin “Për kryerjen e veprimeve hetimore”, nga prokurori që ndjek procedimin penal nr.4752.  

Më tej, ju informojmë se nga ana jonë nuk kanë përfunduar hetimet për procedimin penal nr.4752 të vitit 2024, pasi ka ende detyra të deleguara në urdhrin “Për kryerjen e veprimeve hetimore” për t’u zbatuar.  

Përsa u përket veprimeve hetimore dhe procedurale të kryera në funksion të këtij procedimi penal, sqarojmë se nuk ka patur risk dhe nuk janë cenuar burimet e informacionit të gazetarëve.  
Drejtoria për Marrëdhëniet me Publikun dhe Median, në Drejtorinë e Përgjithshme të Policisë së Shtetit, përfiton nga rasti të shprehë gatishmërinë për të bashkëpunuar me publikun dhe median, në funksion të përmbushjes së detyrimeve ligjore dhe misionit të Policisë së Shtetit për ruajtjen e rendit e të sigurisë publike, garantimin e zbatimit të ligjit, në përputhje me Kushtetutën dhe aktet ndërkombëtare, duke respektuar të drejtat dhe liritë e njeriut.

Duke ju falënderuar për bashkëpunimin,  

